ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը
 «1141.Ընտանիքներին, կանանց և երեխաներին աջակցություն» ծրագրի «12004.Խնամատար ընտանիքում երեխայի խնամքի և դաստիարակության աջակցության տրամադրում» միջոցառումը կենսական անհրաժեշտություն ունեցող սոցիալական ծրագրերից է, որը միտված է կանխելու կյանքի դժվարին իրավիճակում հայտնված  երեխաների մուտքը հաստատություններ և նպաստելու նրանց՝  ընտանիքում մեծանալու հիմնարար իրավունքի իրացմանը։
Միջոցառման կայացած լինելու ապացույցը՝ տարեց-տարի խնամատար ծնող դառնալ ցանկացող անձանց թվի աճման միտումն է։ Սույն նախագծի անհրաժեշտությունը բխում է արդեն իսկ կնքված պայմանագրերով ստանձնած պարտավորությունների կատարման կարևորությունից։

2. Ընթացիկ իրավիճակը և խնդիրները
«Խնամատար ընտանիքում երեխայի խնամքի և դաստիարակության աջակցության տրամադրում» միջոցառման գծով 2022թ. ՀՀ պետական բյուջեով հաստատվել է 126,920.1 հազար դրամ գումար։ Առ այսօր Երևանի քաղաքապետարանի և մարզպետարանների կողմից կնքվել է թվով 59 պայմանագիր 91 երեխայի խնամքի համար, որոնց ընդհանուր գումարը կազմում է 159,566.2 հազար դրամ։ Այն արդեն իսկ բյուջեով հաստատված գումարը գերազանցում է 32,646.1 հազար դրամով։

3. Կարգավորման նպատակը և բնույթը.
Միաժամանակ 2022թ. ՀՀ պետական բյուջեով  «1141.Ընտանիքներին, կանանց և երեխաներին աջակցություն» ծրագրի «11007.Կյանքի դժվարին իրավիճակում հայտնված երեխաներին ժամանակավոր խնամքի տրամադրման ծառայություններ» միջոցառման համար հաստատվել է 441,192.0 հազար դրամ ֆինանսական միջոց, որից աշխատավարձի ֆոնդ՝ 325,155.6 հազար դրամ։ Եվ քանի որ 2022թ. համար ՊՈԱԿ-ների աշխատավարձի դրույքաչափի բարձրացումը դեռևս քննարկումների փուլում է, իսկ ՊՈԱԿ-ների հետ պայմանագիր կնքելիս հիմք է հանդիսացել ՊՈԱԿ-ի հաստատված հաստիքացուցակը, որով դրույքաչափի բարձրացում չի նախատեսվել, նշված միջոցառման աշխատավարձի հոդվածով մնացել է շուրջ 90,000.0 հազար դրամ չկնքված միջոց։ Սույնով պայմանավորված առաջարկում եմ չկնքված միջոցներից «Խնամատար ընտանիքում երեխայի խնամքի և դաստիարակության աջակցության տրամադրում» միջոցառմանն ուղղել անհրաժեշտ գումարը։
Կանխատեսում ենք, որ  2022 թվականին արդեն իսկ խնամատար ընտանիքներում խնամք ստացող երեխաների թվին (91 երեխա) կավելանա ևս 31-ը՝ հաշվի առնելով ներկա պահին կյանքի դժվարին իրավիճակում հայտնված երեխաների հաշվառման «Մանուկ» տեղեկատվական համակարգի  «խնամատար ընտանիք» ենթաբաղադրիչում հաշվառված խնամատար ծնող դառնալ ցանկացողների թիվը, ինչպես նաև խնամատարության ենթակա երեխաների թիվը։
Այսպիսով՝ առկա 91 երեխայի խնամքի համար կնքված 59 պայմանագրին տարվա ընթացքում կավելանա ևս 31 պայմանագիր 31 երեխայի համար, որից 5-ը՝ մասնագիտացված։ Արդյունքում ծրագրով նախատեսվող ընտանիքների թիվը փոփոխությունից հետո կկազմի 90 ընտանիք, 122 երեխա։ 
[bookmark: _GoBack]2022թ․ՀՀ պետական բյուջեով հաստատված ընտանիքների թիվը 61 է, երեխաների թիվը՝ 88, հետևաբար արդյունքային ցուցանիշները՝ ավելացվող ընտանիքների մասով կկազմի 90-61=29 ընտանիք, ավելացվող երեխաների մասով՝ 122-88=34 երեխա։ 
Ֆինանսական միջոցների հաշվարկը․
1. Առ այսօր կնքված թվով 59 պայմանագրի համար պակասող գումարն ըստ հոդվածների՝
4111 Աշխատողների աշխատավարձեր և հավելավճարներ – անհրաժեշտ գումար՝ 96,067.9 հազար դրամ, պակասող գումար՝ 19060.3 հազար դրամ,
4729 Այլ նպաստներ բյուջեից - անհրաժեշտ գումար՝ 63,498.329 հազար դրամ, պակասող գումար՝ 13585.9 հազար դրամ։
2. 31 պայմանագրի համար անհրաժեշտ գումարն ըստ հոդվածների՝
4111 Աշխատողների աշխատավարձեր և հավելավճարներ՝ 26 ընդհանուր խնամատարության ընտանիքի համար`
 26ընտանիք*93,289դրամ*10ամիս/1000=24,255.14 հազար դրամ, 
4111 Աշխատողների աշխատավարձեր և հավելավճարներ՝ 5 մասնագիտացված խնամատարության ընտանիքի համար`
5ընտանիք*111,899դրամ*10ամիս/1000=5,594.95 հազար դրամ,
4111 Աշխատողների աշխատավարձեր և հավելավճարներ՝ 24,255.14+5,594.95=29,850.09 հազար դրամ,
 4729 Այլ նպաստներ բյուջեից – 31երեխա*59635դրամ*10ամիս=18,486.85 հազար դրամ։
Արդյունքում՝ 4111 հոդվածով անհրաժեշտ գումարը՝ 19,060.3+29,850.1=48,910.4 հազար դրամ,
4729 հոդվածով անհրաժեշտ գումարը՝ 13,585.9+18,486.9=32,072.8 հազար դրամ,
Ընդամենը՝ 48,910.4+32,072.8=80,983.2 հազար դրամ:

4. Նախագծի մշակման գործընթացում ներգրավված ինստիտուտները և անձիք
Որոշման նախագիծը մշակվել է ՀՀ աշխատանքի և սոցիալական հարցերի նախարարության կողմից:

5. Ակնկալվող արդյունքը
Ակնկալվում է «1141.Ընտանիքներին, կանանց և երեխաներին աջակցություն» ծրագրի «12004.Խնամատար ընտանիքում երեխայի խնամքի և դաստիարակության աջակցության տրամադրում» միջոցառման իրականացման միջոցով կանխել կյանքի դժվարին իրավիճակում հայտնված  երեխաների մուտքը հաստատություններ և նպաստել նրանց՝  ընտանիքում մեծանալու հիմնարար իրավունքի իրացմանը։ 

6. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների վերաբերյալ
ՀՀ կառավարության սույն որոշման նախագծի ընդունումը ՀՀ պետական բյուջեի եկամուտների և ծախսերի փոփոխության չի հանգեցնի։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը կապված է ՀՀ կառավարության 2021-2026 թթ ծրագրի հետ, մասնավորապես ՀՀ կառավարության 2021-2026 թթ ծրագրի 4-րդ բաժնի, 4.6 ենթաբաժի 17-րդ պարբերության, այն է՝ «Առաջիկա հինգ տարիներին երեխաների հիմնահարցերի ոլորտում առանցքային է համարվելու երեխայի իրավունքների լիարժեք իրացման համար նպաստավոր պայմանների ստեղծումը՝ երեխաների իրավունքների պաշտպանության մեխանիզմների հզորացմամբ։ Կշարունակվի երեխաների մուտքը հաստատություններ կանխարգելելուն ուղղված ծրագրերի իրականացումը»:


